
oʻquvchilar uchun tarix fanini oʻrganishni qulay va qiziqarli qilish imkoniyatini 

beradi, rivojlantirish va malakalarni oshirishga yordam beradi va yangi metodika va 

texnologiyalarni oʻrganishga imkoniyat yaratadi. 

Annotatsiya: Maqolada elektrotexnik fanlarini nazariy va amaliy oʻqitish 

jarayonlarida axborot va kompyuter texnologiyalaridan foydalanish yoʻllari 

koʻrsatilgan boʻlib, unda oʻqitish va oʻrganish jarayonlarining ketma-ketliklaridagi 

bosqichlari asosida koʻrsatib oʻtilgan.  

Аннотация: В статье показаны способы использования 

информационных и компьютерных технологий в теоретическом и 

практическом процессе обучения электротехническим наукам, показаны их 

этапы последовательности процессов преподавания и обучения. 

The summary: The article shows the ways of using information and computer 

technologies in the theoretical and practical process of teaching electrical sciences, 

and shows their stages in the sequence of teaching and learning processes. 

Hozirgi vaqtda axborot texnologiyalarining jadal rivojlanayotgan sohasi bu 

multimedia texnologiyalari hisoblanadi. Multimedia texnologiyalaridan foydalanish 

sohalari juda xilma-xil boʻlib, interaktiv oʻqitish usullari va axborotlashtirish, 

avtomatlashtirish tizimlari, va boshqalarni misol keltirish mumkin. 

Koʻp tarmoqli multimedia turlarini uch guruhga boʻlish maqsadga 

muvofiqdir: audio, video, matnli ma’lumotlar. 

Audio nutq, musiqa, ovoz effektlarini oʻz ichiga oladi. Video tasvirli  

ma’lumotlarni audio tovushli ma’lumotlar  bilan solishtirganda koʻp sonli elementlar 

bilan tavsiflanadi. Video tasvirli ma’lumotlarning oʻzi statik va dinamik tasvir 

turlariga ajratiladi. Statik tasvirli kadrlarga grafikalar (rasmlar, chizmalar, intererlar, 

yuzalar, sxematik koʻrinishdagi shartli belgilar) va fotosuratlar kiradi. Dinamik 

video tasvir - bu statik elementlar (kadrlar) ketma–ketligi xisoblanadi. Bularni yana 

ikki guruhga ajratish mumkin: ya’ni oddiy video tasvirlar (hayotiy video) - 

fotosuratlar ketma-ketligi (sekundiga taxminan 24 kadr)  va animatsion video tasvir 

bu - chizilgan tasvirlar ketma –ketligidan iborat[1]. 

Axborot va kompyuter texnologiyalaridan (AKT) foydalanish oʻqituvchiga 

oʻz fanini oʻqitishda yangi imkoniyatlar ochadi. AKT yordamida har qanday 

mavzuni oʻrganish talabalarga oʻylash va dars elementlarini yaratishda ishtirok etish 

imkoniyatini beradi, bu esa oʻz navbatida talabalarning fanga boʻlgan qiziqishini 

oshirishga yordam beradi. Multimedia taqdimotlari, onlayn testlar va dasturiy 

mahsulotlar bilan birga olib borilgan an’anaviy yoki integratsiyalashgan darslar 

talabalarga oldingi bilimlarini chuqurlashtirish imkonini beradi. 

Oʻquv jarayonida AKTning eng koʻp ishlatiladigan elementlariga quyidagilar 

kiradi: elektron darsliklar va qoʻllanmalar; interfaol doskalar; har-xil turdagi amaliy 

va laboratoriya mashg‘ulotlarini bajaruvchi dasturiy ta’minotlar;  test dasturlari va 

hakozalar [2,3]. 

Zamonaviy kompyuter telekommunikatsiyalari bilimlarni uzatish va turli xil 

oʻquv ma’lumotlariga kirishni ta’minlashga qodir va ba’zan an'anaviy oʻqitish 

vositalariga qaraganda ancha samaraliroq xisoblanadi [4]. Tajribalar shuni 

koʻrsatdiki, oʻquv kurslarining sifati va tarkibi, shuningdek, masofaviy oʻqitishdagi 

oʻqitish sifati odatda an'anaviy ta’lim turlariga qaraganda ancha yaxshi. Internetda 

mavjud boʻlgan interaktiv ma’lumotlar, elektron e'lonlar va Multimediyali 

gipermatn kabi yangi elektron texnologiyalar nafaqat oʻquv jarayoniga talabalarning 

faol ishtirokini ta’minlabgina qolmay, balki boshqalardan farqli oʻlaroq, bu 

jarayonni boshqarishga imkon beradi. Ovoz, harakat, tasvir va matnning 

integratsiyasi yangi, g‘ayrioddiy boy oʻquv muhitini yaratadi, uning rivojlanishi 

bilan talabalarning oʻquv jarayoniga qoʻshilish darajasi oshadi. Masofaviy ta’lim 

tizimida qoʻllaniladigan dasturlar va axborotni еtkazib berish tizimlarining interfaol 

imkoniyatlari  an'anaviy oʻquv tizimlarida imkonsiz boʻlgan, ushbu interfaol 

imkoniyatlar qayta aloqa oʻrnatish, hatto rag‘batlantirish va doimiy qoʻllab-

quvvatlash imkonini beradi. 

Elektrotexnikaga oid fanlar uchun mavjud multimediali oʻquv vositalari 

koʻpchiligining umumiy kamchiliklari shundaki, ular ishlab chiqilgandan soʻng, 

doimiy ravishda takomillashib, amaliy qoʻllanilish imkoniyatlari kengaytirilmaydi. 

Multimediali oʻquv qoʻllanmalarini ishlab chiqishda, asosan talabaga yordam 

berishga emas, balki oʻquv materialini dasturiy amalga oshirish texnologiyasiga 

e’tibor beriladi. 

Oliy oʻquv yurtlarining masofaviy oʻqitish veb-saytlarida mavjud boʻlgan 

elektrotexnikaga oid fanlari boʻyicha elektron darsliklar, aksariyat hollarda, 

darsliklar va oʻquv qoʻllanmalarida mavjud boʻlgan ma’lumotlarni oʻz ichiga olgan 

elektron shaklga oʻtkazilgan qog‘oz kitobdir. Elektrotexnikaga oid fanlari boʻyicha 

ideal elektron darslik faqat kerakli minimal matnli ma’lumotlarni oʻz ichiga olishi 

va multimediyaga boy boʻlishi kerak. 

Har bir darslikda materialni chiziqli boʻlmagan usulda oʻrganish imkonini 

beruvchi gipermatnli havolalar mavjud boʻlib, bu materialni talaba uchun qulay va 

qiziqarli boʻlgan ketma-ketlikda oʻrganish imkonini beradi. Koʻpincha chalkash va 

murakkab gipermatnli havolalar talabani oʻrganilayotgan materialdan chalg‘itishi 

mumkin. Bundan tashqari, multimedia ma’lumotlarining chiziqli boʻlmagan 

tuzilishi talabani taklif qilingan havolalarga rioya qilishga majbur qiladi, agar ular 

notoʻg‘ri ishlatilsa, materialni taqdim etishning asosiy tartibidan chalg‘itishi 

mumkin. 

Video va audio materiallardan foydalanish darslikni yanada tushunarli va 

qulay qiladi. Bizning fikrimizcha, elektrotexnika fanlari boʻyicha elektron darslikda 

asosiy narsa auditoriyada tajriba oʻtkazishda real vaqt rejimida kuzatish yoki “jonli” 

kuzatish qiyin yoki imkonsiz boʻlgan hodisa va jarayonlarni koʻrsatishdan iborat. 

Ammo, afsuski, bunday darsliklar kam. Kamdan kam hollarda, vizual tarzda 

kuzatilishi mumkin boʻlgan eng oddiy fizik hodisalarning video yoki animatsiyasini 

oʻz ichiga olgan elektron darsliklar mavjud. 

Interfaol doska va test dasturlari bilan foydalanuvchilarning oʻzaro aloqa 

darajasi hamma oʻquv yurtlarida hali ham еtarli emas. Multimediyali ilovalarni 

oʻrganish individual ehtiyojlarni aniqlay olmaydi yoki talabaning individual 

qobiliyatlarini qondira olmaydi, shuning uchun ularga oʻqituvchi kabi javob bera 

olmaydi. 

Murakkab jarayonlarni koʻrsatish, elektrotexnika boʻyicha kompyuterda 

laboratoriya ishlarini bajarish talabalar uchun har doim ham ytarli deb boʻlmaydi, 

chunki koʻp hollarda elektr jihozlari bilan ishlash koʻnikmalariga ega boʻlish uchun 

oʻz qoʻllari bilan haqiqiy tajribalar oʻtkazish muhimroqdir. 

Ushbu tahlil elektrotexnikaga oid fanlarni oʻrganishda oʻquv jarayonida 

multimedia texnologiyalaridan foydalanishda muammolar mavjudligini koʻrsatadi. 

Bundan tashqari, multimediali texnologiyalarning didaktik imkoniyatlari, ayniqsa, 

abstraksiya darajasi yuqori boʻlgan elektrotexnikaga oid fanlarini oʻqitishda, 

matematik modellar va jarayonlarning fazoviy-vaqtli murakkab tavsiflari yangicha 

baholanadi. 

Shu bilan birga, shuni ta’kidlash kerakki, multimedia texnologiyalarining 

koʻpgina imkoniyatlari hozirda realdan koʻra koʻproq potensialdir. Aksariyat oʻquv 

dasturlari mustahkam bilim va koʻnikmalarni shakllantirishni ta’minlay olmaydi, 

ular tanlangan tor mavzular boʻyicha aniq xarakteriga ega. Oʻqitishda multimedia 

texnologiyalarining samaradorligiga bir qator oʻqituvchilarning e’tirozlari shundan 

kelib chiqadi. 

Bunday e’tirozlarga esa sabablari bor, asosiysi elektrotexnika fanlarini 

oʻqitishning asosiy muammolari yoritilmagan. Shuning uchun ham multimediali 

texnologiyalarni oʻquv jarayoniga joriy etish munosabati bilan elektr fanlarini 

oʻqitish, oʻqitish muammolarini oʻrganish dolzarb vazifadir. 

